
AGTERGROND: DIE "JOODSE VRAAGSTUK"

Om die Joodse leefwyse in Transvaal te verstaan is dit allereers nodig om 'n
begrip te vorm van die wyse waarop die "Joodse vraagstuk” in Europa en
Brittanje ontstaan het en wat tot die uittog na Transvaal gelei het. Die kritiek wat
Gentiles ten opsigte van Joodse gedrag uitgespreek het en as 'n Joodse
vraagstuk gemanifesteer het, het aanleiding tot vervolgings en
bevolkingsverskuiwings gegee, wat die Joodse tradisionele leefwyse
vanselfsprekend beinvioed het. Dit het meegebring dat Jode aan sosio-
ekonomiese veranderings onderworpe was wanneer hulle uitdagings ten opsigte
van beperkende kragte' soos ekonomiese, owerheids- en sosiaal-kulturele
norme van gasheerkulture, die hoof moes bied. Die Joodse vraagstuk wat deur
die eeue heen geleidelik ontwikkel het, het tot 'n wéreldwye verstrooiing gelei wat
as die "Joodse Diaspora" bekend staan. Nogtans het die Jode hulle identiteit
behou,? sodat die Joodse kultuur tans die enigste Westerse kultuur is met
wortels in die antieke tyd en wat steeds sy eie tradisies handhaaf. Ten spyte van
die verstrooiing van die Jode het Hebreeus, die taal waarin die meeste Joodse
geskrifte voorkom, soos ‘n goue draad in die Judaisme, die Joodse religieuse
beskawing, bly voortbestaan.® 'n Kultuurhistorikus, D. C. Chirot, beweer dat die
Jode deurentyd ‘n “unifying bond”, 'n besondere bindende lewenskrag, gehad
het. Hulle religie en die mite van hulle afkoms as God se uitverkore volk, het
deurentyd tot die vorming en handhawing van hulle identiteit en solidariteit
bygc—;dra.4 'n Negentiende eeuse historikus, |. Abrahams, verduidelik dat die
kultuureienskappe van die "moderne" Joodse leefwyse reeds voor die
Middeleeue, vasgelé is. Hy voer aan dat die begrip Middeleeue wat die Jode
aan betref, betreklik buigsaam is omdat hulle lewensstyl vanaf die negende tot

veertiende eeue nie veel verskil het nie. Deurdat die Joodse leefwyse in

F. Braudel, The wheels of commerce, 1981, p. 481.

A. Eban, Heritage: Civilization and the Jews, 1984, p. 1.

I. A. Loader, Die taal van die Jode. In W. C. van Wyk (red.), Ons Joodse bure, 1991, pp.
32-34.

betreklik geslote gemeenskappe taamlik staties gebly het, was hulle identiteit
teen die agttiende eeu gevestig sodat hulle kulturele gebruike daarna ook nie

veel gewissel het nie.’

Die Jode se unieke vermoé om hulle tydens die Diaspora by moeilike
omstandighede aan te pas, is daaraan te danke dat hulle altyd deur ‘n kreatiewe
en vasberade ingesteldheid self verantwoordelikheid vir fisieke, sosiale en
psigiese oorlewing aanvaar het. Dit het kultuurskepping vereis.® Dit beteken dat
hulle denkwyses tot die ontwikkeling van eiesoortige norme, simbole en
handelstegnieke gelei het, sodat die meeste Jode in hulle
gasheergemeenskappe kon oorlewe sonder om hulle eie tradisies prys te gee.
Hoewel die Jode se geloof, met sy eie taal en tradisies hulle tot groot dade
geinspireer het, was dit veral hulle gesins- en verwantskapsgesentreerde
leefwyse wat op die uitlewing van die Torah, en onderhouding van die Wet van
God ingestel is, wat die kern van hulle religieuse beskawing uitmaak en hulle
staande gehou het.” Dit het aan hulle oorlewingsvaardighede voorsien wat die

Middeleeuse digter Juda Halevi, in sy gedigte besing.®

Hierdie hoofstuk handel oor die historiese ontwikkeling van die "Joodse
vraagstuk” tot en met die begin van die twintigste eeu in Wes- en QOos-Europa
onderskeidelik. Die Britse historikus, P. Johnson, se verwysingsraamwerkg word
gebruik om 'n begrip te vorm van die wyse waarop die Jode se "andersheid"
vanaf die vroegste tye tot Judeofobie gelei het, sodat hulle dikwels as
sondebokke beskou is en wat aanleiding tot vervolging gegee het. Hierdie
indeling sluit die Hebreeus/Israelitiese samelewing, die Judaisme, die

Katedokrasie, die Ghettotydperk en die Emansipasie in Europa in.

D. C. Chirot, Conflicting identities and the dangers of communalism. In D. C. Chirot and
A Reid (eds.), Essential outsiders, 1997, p. 13.

4 H. Fuchs, Jiidische Geschichte, 1929, p. 87.

DIE HEBREEUS/ISRAELITIESE SAMELEWING

Die eerste samelewingstipe waarna Johnson verwys, is dié van die
Hebreeuse/Israelitiese tydperk.'® Dit sluit die antieke fases van Abraham, dié
van Moses, die profete en die konings in. Daar word beweer dat die evolusie
van die Hebreeuse/Israelitiese verwantskapsisteem in hierdie Ou Testamentiese
tydperk, toe Abraham in Kaanaén gevestig het, reeds ‘n oorgangstadium uit die
oertydperk bereik het. Hoér etiese standaarde is aanvaar en monogamie, as ‘n
norm vir die huwelike van gewone mense, algemeen geword het. Die
verwantskapsgroep, met die vader as patriarg, het ‘n eenheid gevorm wat die
huishouding, woning en alle eiendomme ingesluit het. Daar word gemeld dat die
Israelitiese leefwyse uit uitgebreide gesinsgroepe, stamme, en unieke
samelewings met 'n eje geloof gekenmerk is.'' Dit was dié eie geloof en die
voorskrifte daaraan verbonde wat hulle van die ander volke onderskei het sodat
hulle "anders" voorgekom en 'n eie identiteit ontwikkel het. Volgens die
uiteensetting in die Bybel het 'n hongersnood in hierdie tydperk in Kaanaén die
Israeliete genoodsaak om hulle na Egipte te wend waar Josef, 'n nasaat van
Abraham, aan die hof van die farao werksaam was. In Egipte is hulle toegelaat
om in die Gosenstreek te woon waar hulle vooruitgegaan het, maar later deur die
Egiptenare met dwangarbeid onderdruk is.”> Namate hulle getalle toegeneem
het, het hulle volgens die beskrywing in Eksodus, 'n bedreiging vir die Egiptenare
ingehou sodat een van die latere faraos gepoog het om hulle aanwas te beperk
deur te beveel dat babaseuntjies doodgemaak moes word. 'n Seuntjie, Moses,

het dié moordaanslag oorleef en kon later sy volk uit slawerny lei.'®

Moses is die uitstaande historiese figuur uit hierdie tydperk wat tot die
ontwikkeling van die Israelitiese kultuur bygedra het wat "strange, narrow,

exclusive and anti-social,"'* deur die ander volke ervaar is. Maar dit was eintlik

P. Johnson, A history of the Jews, 1993, pp. vii-ix.

P Ibid., pp. 3-79.

D. R. Mace, Hebrew marriage: A sociological study, 1953, pp. 3-5.
F Die Bybel: Genesis 47, vers 6.

= Ibid., Eksodus 1 en 2 .

T P. Johnson, A history of the Jews, 1993, p. 29.



48

die Jode se Sabbatsgedrag wat meegebring het dat hulle as lui bestempel is en
as "anders", dit wil sé as 'n afsonderlike minderheidsgroep beskou is.'®
Xenofobie het onder die ander volkere, die Gentiles, ontstaan wat as "the earliest
stirrings of systematic anti-Semitism™® of "heidense anti-Semitisme",'” beskou

kan word.

Die Israelitiese geloof was op Yahweh, (Jehowa of God) gegrond soos dit aan
Moses voorgehou is en byvoorbeeld in Eksodus weergegee word. God se bevel
was onder andere dat ‘n heiligdom opgerig moes word waarin Hy tussen hulle
kon woon.'® In Jerusalem is 'n tempel tydens koning Salomo se heerskappy
opgerig wat die sentrale punt was waarom die Israelitiese leefwyse gewentel het
en die voorgeskrewe norme nagevolg is.’® Die Gentiles, met wie die Israeliete 'n
geografiese gebied gedeel het, het volgens hulle eiesoortige politeistiese
religieuse norme geleef wat seremonies, taboes, bygelowe, rituele en offerandes
ingesluit het.?® Daarbenewens was demone en magie in die Oosterse lande deel
van die Gentiles se alledaagse werklikheidsbelewenis.”' Dit het meegebring dat
die Israeliete soms religieuse gebruike van die ander volke in hulle omgewing
nagevolg het. Dit is verstaanbaar as dit in gedagte gehou word dat die meeste
mense onkundig en bygelowig was en Badl, die skandegod van die Ammoniete,
gevrees het?2 Daarom was gebruike, soos om kinders aan Molek die hoofgod
van die Ammoniete te wy, soms nagevolg. Mammondiens, waar materiéle gewin
verafgod is en tempelprostitusie, waar seksuele uitspattighede deel van die

afgodsdiens was, was ook deur mans en vroue beoefen om as simboliese

= Ibid., pp. 37-38.

19 Ibid., p. 29.

N. de Lange, The origins of antisemitism: Ancient evidence and modern

interpretations. In S. L. Gilman and S. T. Katz (eds.), Anti-Semitism in times of

crisis, 1991, p. 29.

18 Besonderhede oor die inrigting hiervan is in Ekosdus hoofstukke 25-28 beskryf; A.

Malamat, Origins and the Formative period. In H. H. Ben-Sasson (ed.), A history of the

Jewish people, 1976, p.29 waarsku dat besonderhede oor hierdie periode op

Ueberlieferungsgeschichte, mondeling oorlewerings gebaseer is sodat daar

onduidelikhede mag voorkom.

Die Bybel: Voorskrifte vir gedrag word in Genesis uiteengesit.

o S. Landman and B. Efron, Story without end: An informal history of the Jewish
people, 1949, p. 5.

=2 M. Arkin, One people- one destiny, 1989, p. 3.

= 1. H. Breasted, Ancient times: A history of the early world, 1944, p. 225.

handelinge hulle eie vrugbaarheid en dié van hulle vee te verseker.”® Hierdie
simboliese gebruike wat nie algemeen voorgekom het nie en deur God verbied
is, het tot mites aanleiding gegee wat in die volksmond van die Gentiles bly
voortbestaan het en later jare in herinnering geroep en teen Jode gebruik is om
hulle te verneder. Konflik met ander volke het dikwels voorgekom sodat die
Koninkryk van Israel in die noorde, in ca. 715 v.C. deur die Assiriers weggevoer

is.?*

DIE SAMELEWING TYDENS DIE JUDAISME

Die stam van Juda, die Yehudim, wat deurentyd aan die magte van die
Egiptenare en Babiloniérs onderworpe was, is tussen 743 en 581 v.C. deur die
Babiloniérs oorweldig en in ses groepe na Babilon weggevoer waarna hulle
tempel ook vernietig is. Dit het die tydperk van die Judaisme ingelui,” wat tot
ongeveer 1100 n.C. geduur het sodat dit die oorgang van die Ou Testamentiese
tydperk tot dié van die vroeé Christendom gedurende die Middeleeue insluit.
Talle Yehudim, (Jode) het ook na ander dele soos Egipte en Klein Asié geviug
sodat die meeste Jode tydens hierdie tydperk buite die beloofde land gewoon
het. In Babilonié het die Jode met hartseer en verlange hulle lot aanvaar.*® Die
profeet Esegiél wat saam met hulle weggevoer is, het hulle verseker dat hulle

27 sodat

redding daarin sou wees om hulle godsdienstige beginsels te onderhou,
die Judaisme as 'n dissipline sy beslag gekry het nadat hulle bewus geword het
dat hulle "anders" as die Babiloniérs was. Hierdie "andersheid" is meer as 'n
religie: Volgens 'n Joodse filosoof, M. M. Kaplan, behels dit 'n skakel met hulle
geskiedenis, letterkunde, taalgebruike, estetiese ideale, voorskrifte vir fisieke
gedrag, sosiale en geestelike norme, wat gesamentlik 'n beskawing vorm.?®
Johnson verduidelik: "Thus scattered, leaderless, without a state or any of the
normal supportive apparatus provided by their government, the Jews were forced

to find alternative means to preserve their special identity. So they turned to their

= Die Bybel: Hosea 4 vers 1-14.

24 C. Roth, A short history of the Jewish people, 1969, p. 28.

= P. Johnson, A history of the Jews, 1993, pp. 81-82; C. Roth, A short history of
the Jewish people, 1969, p. 60.

53 P. Johnson, A history of the Jews, 1993, p. 81.

7 Ibid.

=k M. M. Kaplan, Judaism as a Civilization, 1981, p. 178.

writings - their laws, and the records of their past,"®

Hulle was wel tydens
ballingskap toegelaat om byvoorbeeld as handelaars 'n bestaan te voer sodat
hulle later ‘n beduidende rol in die ekonomie van Babilonié kon speel. Hulle was
dus tydens verbanning "deprived of a state, became a nomocracy---voluntarily

submitting to rule by a law which could only be enforced by consent."®

Volgens die boek Ester in die Bybel het daar tydens die Jode se ballingskap in
Babilonié byna 'n volksmoord voorgekom. Haman, 'n vertroueling van koning
Ahasveros, was die Jode vyandig gesind en het 'n komplot gesmee om hulle
weens hulle "andersheid" uit te moor. Hulle sou hulle sosiaal apart gehou het en
hulle nie aan die koning se gesag onderwerp het nie. Maar op 'n besondere
wyse het die Jodin Ester koningin geword en met Mordegai se hulp tot die Jode

se redding gekom deur 'n volksmoord te voorkom.”"

Soos Josef in Egipte in die
koning se diens gestaan het, is Mordegai daarna ook as 'n argetipe hof-Jood, in
die koning se diens opgeneem. In ca. 538 v.C. het ‘n groot groep Jode, nadat
die Persiérs aan bewind gekom het, onder die inisiatief van die Persiese heerser
Sirus (Kores) en sy seun Darius na Judea teruggekeer. Sirus wou die onreg van
sy voorganger regstel en het daarom die Jode in Babilonié aangemoedig om na
Jerusalem terug te keer, die tempel in ere te herstel en hulle godsdiens te
onderhou.®® Heelwat Jode het verkies om onder die gunstige omstandighede
wat in Babilonié geheers het te bly woon, sodat die Joodse gemeenskap aldaar
een van die grootste en welvarendste gemeenskappe in die Diaspora ontwikkel
het. Die eerste groep wat na Jerusalem teruggekeer het, het teenstand
ondervind van die am ha-arez (armes en ander mense wat tydens die verowering
agtergebly het) sodat dié herbouing van die tempel en die stad Jerusalem 'n

moeisame proses was.*® Vanaf 400-200 v.C. het die Jode vreedsaam geleef en

2 P Johnson, A history of the Jews, 1993, p. 82.

3 Jbid., p. 83.

& Die Boek Ester in die Bybel vertel die merkwaardige verhaal van hoe God dit bestuur het
dat koningin Vasti teen teen alle norme in, koning Ahasveros se wense negeer het sodat sy
as koningin onthef is en die Jodin Ester in haar plek aangestel is. Ester moes ook die
Joodse norme oortree deur vit 1 hele jaar n skoonheidsbehandeling te ondergaan en h
spesiale dieet te volg om in aanmerking vir koninginskap te kom. Met die vrolike
Purimfees gedenk die Jode hierdie oorwinning oor Haman.

2 J. H. Breasted, Ancient times: A history of the early world, 1944, p. 235.

42 P. Johnson, A history of the Jews, 1993, pp. 85-86; C. Roth, A short history of the
Jewish people, 1969, pp. 51-55; Die Bybel: Esra, Hoofstukl-6.

mondelinge oorlewerings oor hulle geskiedenis en religie in boekrolle

opgeteken.*

Nadat Alexander die Grote in ca. 332 v.C. die Perse verslaan het, het Jerusalem
en die "beloofde land" deel van die Griekse Ryk geword. Die historikus, J. B.
Bury, verduidelik dat die Griekse heerser Alexander, die Jode goedgesind was
en hulle selfs aangemoedig het om in 'n outonome gemeenskap in Alexandrié te
vestig.®® Dit het ‘n nuwe akkulturasieproses te weeg gebring, dié van
Hellenisering, waar die Jode die Griekse sekulére kultuur hulle eie gemaak het.*®
Die Joodse heilige geskrifte is selfs in Grieks, die Septuagint genoem, vir die

Griekssprekende Jode vertaal.*’

Maar die Judaisme het 'n belangrike
groeiproses getoon toe die religieuse voorskrifte volgens die reéls van die Torah
en afsonderlike uitgawes van die Talmud, in Babilonié en Palestina die lig gesien
het. Na Alexander se dood het die Griekse heersers egter doelbewus gepoog
om die Joodse godsdiens uit te roei wat in ca. 142 v.C. tot die
Makkabeéropstand gelei het. Simon die Makkabeér, het sy volk tot corwinning

t*®  Hierdie

aangevoer sodat die Joodse godsdiens behoue gebly he
godsdienstige oorwinning is 'n belangrike gebeurtenis, nie net vir die Judaisme
nie, maar ook vir die Christendom en die Islam wat albei uit die Judaisme
ontstaan het. Hierdie gebeurtenis word jaarliks in Desember met die Hanukah,

(fees van die Ligte) herdenk.*

In 63 v.C. het die Romeinse generaal, Pompeius, Palestina aan Rome
onderwerp maar die Hasmoniérs toegelaat om tot in 37 v.C. te regeer. Herodus
wat as koning vanaf 37 v.C.- 4 n.C. regeer het, het Jerusalem in ‘n spogstad
omskep en die tempel met talryke Korintiese pilare so gerestoreer dat 'n Joodse
geskiedskrywer, Flavius Josephus, dit in sy boek Antiquities of the Jews so
beskryf het: “The stone was ‘exceptionally white’, and the glitter of the stone and

e P. Johnson, A history of the Jews, 1993, p. 87.

P 1. B. Bury, History of Greece, 1963, p. 775.

ge S. Niditch, Portrayals of women in the Hebrew Bible. In J. R. Baskin (ed.), Jewish women
in historical perspective, 1991, p. 26.

2 C. Roth, A short history of the Jews, 1969, p. 65; J. H. Breasted, Ancient times: A
history of the early world, 1944, p. 521.

%  F. Mijnhardt, Apokriewe van die Ou Testament, 1996, pp. 104-165, beskryf die
geskiedenis van die Makkabeérs in twee boeke.

& P. Johnson., A history of the Jews, 1993, p. 104.

gleam of the gold - reflected many miles away in the bright sun - was what made
the Temple so striking to travellers seeing it from afar for the first time,"* sodat
dit as een van die wonders van die Mediterieense wéreld beskou is.* Die
Diaspora-Jode het altyd na Jerusalem en die tempel, waarom die Joodse
leefwyse gesentreer was, opgetrek en daama bly hunker.** 'n Joodse
akademikus, J. Hellig, beweer: "After two thousand years...of rootedness in
Jerusalem, the Jewish people allow Jerusalem to be 'internationalised'...

[Jerusalem] is the reflection of a celestial archetype - the heavenly Jerusalem."®

Nadat die Jode in 66-70 n.C. opstandig teen die Romeine was, is hulle onder
generaal Titus Flavius Vespasian wreed uitgemoor. Die geliefde tempel is so
verwoes dat net die westelike muur staande gebly het** Na die val van
Jerusalem in 70 n.C. was die Jode wat daar gewoon het of dood, of op viug, of
as slawe na Rome weggevoer. Nadat rabbi Johanan ben Zakkai, hoof van die
Sanhedrin in Jerusalem in 70 n.C. in ‘n doodskis uit die beleerde stad gesmokkel
is, het hy verlof van die Romeine verkry om in Jabneh sy werk voort te sit. Hier
het die sinagoge permanent die plek van die tempel ingeneem en het rabbis die
monoteisme verkondig, sodat gemeentelike aktiwiteite voortgegaan het. Hoewel
Jerusalem met‘die tempel verwoes is, het die Jode nie moed opgegee nie en het
planne beraam hoe die stad herbou kon word en hoe hulle van die Romeinse juk
kon ontkom. Die Jode het geglo dat "God Himself...was on their side; and, when
all seemed blackest, He would assuredly intervene to deliver them in miraculous
fashion, as He had so often done in the days of their fathers."® Hulle het in die
geheim vir 'n verset teen die Romeine voorberei en onder die leierskap van
Simon bar Kokhba teen 132 n.C. in opstand gekom waar "the Romans feared
casualities, while the Jews feared defeat."* Tydens hierdie oorlog wat ongeveer
drie jaar geduur het en waar die Jode hulle staat finaal verloor het, het die

Romeine swaar verliese gelei wat hulle verleé gelaat het. Hulle het die Jode

a4 Ibid., p. 115.

= C. Roth, A short history of the Jewish people, 1969, p. 94.

% M. Stern, The period of the second Temple. In H. H. Ben-Sasson (ed.), A history of the
Jewish people, 1976, p. 264.

hierna uit Jerusalem verban en as slawe verkoop. Maar daar was soveel slawe
dat die geld wat per Jood aangebied is, laer as dié van 'n perd was. Die Jode
wat verstrooid oorgebly het, het nie in sak en as gaan sit nie.” Johnson
verduidelik dit so:

The Jews survived because the period of intense introspection enabled
their intellectual leaders to enlarge the Torah into a system of moral
theology and community law of extraordinary coherence, logical
consistency and social strength. ... In Jabneh, the sword was forgotten,
the pen ruled.*®
Johnson beweer dat: "The collapse of the Jewish-Christian church after 70 AD
and the triumph of Hellenistic Christianity led the Jews, in turn, to castigate the
Christians...By the 132 rising, Christians and Jews were seen as open opponents

or even enemies."*

'n Griekse geograaf van Rome, Strabo, het opgemerk dat Jode in alle
gemeenskappe in die Romeise Ryk aangetref is en hulle lewenswyse in die
Gentile gemeenskappe gehandhaaf het*® Die Joodse gemeenskappe wat oral
in die Romeinse Ryk voorgekom het, was hierna veronderstel om die beskerming
van die owerhede te geniet. Josephus het verduidelik dat toe hy die Romeinse
veroweraar op 'n keer van ‘n kwaal genees het, Titus hom belowe het om die
Jode te beskerm. Volgens oorlewering het die heersers wat hom deur die eeue
heen opgevolg het, het Titus se belofte oorgeneem en aan die Jode woonregte
toegeken, ‘n Kammerknechtschafft, waarvoor hulle duur met Schutzgeld, moes
betaal. Die heersers wat hierna gevolg het, was verplig om aan hulle privilegium
toe te staan, sodat hulle beskerming en godsdiensvryheid kon geniet en vry
handel kon dryf. Aan sommige Jode was grond as feudum toegestaan wat hulle
onder die feodale stelsel kon bedryf.”!

Keiser Antonius Pius, wat vanaf 138-161 n.C. geheers het, was die Jode
goedgesind en het sommiges toegelaat om weer ‘'n eie gemeenskap in Palestina

te vestig. In 212 het die Jode amptelike Romeinse burgerskap verkry en was

37 Ibid., p. 106,

5 H. Fuchs, Jiidische Geschichte, 1928, p. 140.

i P. Johnson, A history of the Jews, 1993, p. 146.

20 J. H. Breasted, Ancienttimes: A history of the early world, 1944, p. 737.

! H. Fuchs, Jiidische Geschichte, 1928, p. 25; S. Landman and B. Efron (eds.),
Story without end, 1949, p. 135.

aan die staat se voorregte en verpligtinge onderhewig. Hulle het as Romeinse
burgers wyd verspreid gewoon, onder andere in Spanje, Noord-Afrika, Babilonié&,
Klein Asié, en die Ryngebied waar hulle gewerk en handel gedryf het% In
Sardis, 'n stad in Klein Asié het 'n florerende Joodse gemeenskap met 'n eie
sinagoge sy lewenswyse tydens die Romeinse oorheersing voortgesit en op so 'n

manier die Joodse tradisies bewaar.>®

Gedurende die bewind van Konstantyn het die Christene meer aanvaarbaar vir
die Romeine geword. Die Edik van Milaan in 313 het die aanvang van die vrye
Christelike leefwyse in die Romeinse Ryk ingelui. Namate die Christelike
godsdiens deur die Romeine aanvaar is, het overte religieuse Judeofobie,
dinamies ontwikkél, sodat Jode en Christene mekaar opponeer het.>* Johnson
verduidelik dat Jode "became a 'problem' to be 'solved'."™® Teen die laat vierde
eeu het keiser Theodosius | 'n beleid voorgestaan waarin godsdienstige
eenvormigheid sou geld. 'n Dilemma het ontstaan deurdat:

The Jews could not concede the divinity of Jesus as God-made-man
without repudiating the central tenet of their belief. The Christians could
not concede that Jesus was anything less than God without repudiating
the essence and purpose of their movement. If Christ was not God,
Christianity was nothing. If Christ was God, then Judaism was false.
There could be absolutely no compromise on this point. Each faith was
thus a threat to the other.*®
Die Adversus Judaeos ideologie het ontstaan toe die Christene, om
geloofwaardig te wees, die valsheid van die Judaisme wou bewys.”” Volgens
hierdie ideologie het die vroeé Kerk homself die titel van ware Israel toegedig en
na hulle self as die Ecclesia, (die jong sinagoge) verwys wat hom teenoor die
Synagoga, (die ou sinagoge naamlik die Judaisme) moes handhaaf. Lig sou die
Goeie simboliseer en is teenoor donker gestel waar swart die kleur van die
duisternis , die Kwade, sou wees en dus Satan sou simboliseer. Die Ecclesia,

sou met God se liefde en Lig verband hou en die Synagoga, sou Satan se haat

i C. Roth, A short history of the Jewish people, 1969, pp. 139-141.

52 D. M. Brown (ed.), Rome: Echoes of Imperial glory, 1994, pp. 87-89.

3 P. Johnson, A history of the Jews, 1993, p. 141.

2 Ibid., p. 164.

a8 Ibid., p. 145.

Al R. R. Ruether, The faith and fratricide discussion: Old problems and new
dimensions. In A.T. Davies (ed.), Anti-Semitism and the foundations of
Christianity, 1979, pp. 233-234; Kyk ook na Die Bybel: Johannes 8 vers 37-44;

en Duisternis simboliseer. Hiermee het die Christene die Jode se nasionale
karakter beswadder en hulle "boosheid" aan hulle verwerping van Christus
toegeskryf.>®

Die Christene het dit nietemin nie wenslik geag om die "Joodse vraagstuk" op te
los deur die Jode uit te delg nie. Die kerkvader, Augustinus, het geredeneer dat
die Jode, net omdat hulle bestaan het, ‘'n aandeel in God se plan gehad het,
hulle was getuies van die ware Christelike denke, daarom moes hulle in nederige
omstandighede oorlewe sodat hulle tot hulle sinne sou kom, en hulle bekeer.
Daarbenewens het die prediker, J. Chrystostomus, wat bekend was vir kwinkslae
wat hy tydens sy prediking kwytgeraak het, ‘n smeerveldtog teen die Jode
geloods wat hy op die heidense mites van Mammon en Molok gegrond het en
hulle van moord op Christus beskuldig het.* Die kerkvaders het derhalwe hulle
gemeentelede aangemoedig om alle kontak te verbreek met Jode wat
godslasteraars en kruisbespotters sou wees. Chrystostomus was 'n meester om
die vrees vir Satan by die Christene in te skerp. Hy het verduidelik dat:
Demons dwell in the synagogue, not only in the place itself but also in the
souls of the Jews. [They are]... the common disgrace and infection of the
whole ward, ‘wild beasts’, ‘brute beasts’, thieves, plunderes, cheating in
trade who live for their bellies like pigs or goats.?’
Die fisieke bestaan van satanos energumenos, (die duiwel) het baie aandag
geniet en was net so ‘n deel van die Christelike geloof, soos Christus en die Drie-
eenheid. Die heilige drie-eenheid, God die Vader, Christus die seun en die
Heilige Gees is teenoor die drie-eenheid van Lucifer naamlik Satan, die Antichris
en die Jood, voorgestel. Satan sou dag en nag gereed wees om die Christen
van die wieg tot die graf te verlei. Hiermee saam is die kenmerke van die duiwel
soos dit in menslike en dierlike vorms en die onderwéreld sou voorkom, uitgelig

en op die Jode geprojekteer. Die Christene het die liefdesgebod geheel en al

Openbaring 2 vers 9 en 3 vers 9.

geignoreer en 'n veldtog van haat uitgedra. Simboliese beelde van "Goed" en
"Kwaad" soos die lam en die bok; die duif en die raaf; die son en die maan is op
‘n dualistiese wyse gebruik om die ongeletterde Christene en heidene op te voed
en tot bekering te dwing. Die Joodse vraagstuk was nou godsdienstig van aard,
omdat hulle "andersheid" daarin geleé was dat die stelling gemaak is: "The Devil

is Jewish and the Jew is a Devil, or his servant, his mediator on earth.”"

In praktyk het dit meegebring dat die verkondigers van die Christelike denkwyse
in die opvoedingsprogram vir gemeentelede wat nie kon lees en skryf nie, hulle
van die "valse Joodse leerstellinge" moes oortuig om self geloofwaardig te kon
wees. Ou mites is met goed deurdagte propaganda, preke, teateropvoerings en
visuele kunsuitdrukkings aan die massas voorgestel. As voorbeeld hiervan was
die Ecclesia in teaters voorgestel as ‘n pragtige vrou wat in goud geklee is en ‘n
goue kroon wat met lelies en edelstene versier is, gedra het. In teenstelling
daarmee is die Synagoga, as ‘n verslonsde ou vrou met ‘n stukkende swart kleed
en ‘n sluier oor haar gesig, uitgebeeld. Sy is geblindoek om haar blindheid om
die Christelike geloof aan te neem, te simboliseer. Openbare geboue was met
simbole versier wat die Jode as demone, dol honde, skerpioene, drake, wolwe
en selfs ‘n Judensau, 'n "Joodse" varksog, voorgestel het. Hierdie simboliese
beelde is ook in skilderye, sketse, graverings, gebrandskilderde glasvensters en
standbeelde in alle moontlike plekke vir opvoedkundige en dekoratiewe doelwitte

aangewend.®

Die kleredrag en simboliese kentekens wat die Jode verplig was om te dra om
hulle van die Gentiles te onderskei, het hulle gebrandmerk as duiwelbesete
moordenaars wat God vuriglik sou haat omdat hulle "blind" en "doof" sou wees
en nie die ware God kon dien nie.®® Die Jode se kulturele gebruike, soos die
onderhouding van die Sabbat en weiering om ander godsdienste as hulle eie te
erken, het onguns by die Christenowerhede meegebring.** Daar was egter talle
Joodsgebore Christene wat ten spyte van die Kerk se onverbiddelike houding,

s Ibid, pp. 38-40.

4] Ibid., pp. 53-55.

> H. H. Ben-Sasson, A history of the Jewish people, 1976, p. 406. Die Bybel: Jesaja 6 vers
9-10; Handelinge: 28 vers 23-28 wys daarop dat die Here gesé het: Maak hierdie volk traag
van begrip sodat hulle sal hoor en nie verstaan nie, kyk en tog niks sien nie.” Sou hierdie
"blindheid” nie dalk vooraf bestem wees nie?

hulle Joodse tradisies ten volle uitgeleef het, sodat dit foutief is om te glo dat alle
Christene in hierdie tydperk liefdeloos ingestel was.®®

Gedurende die laat vierde eeu is die Jode in die Christenbeheerde lande se
burgerregte en voorregte ingekort. Hulle was verbied om bekeerlinge te werf en
huwelike met Christene was met die dood strafbaar. Hierdie verwerping het
daartoe bygedra dat die Jode oor die algemeen onversetlik vasgehou het aan die
norme van die Judaisme en aan hulle tradisies getrou gebly het. Dit het die
emosies van die Christene in so 'n mate opgesweep dat die vernietiging van die
Jode en Judaisme ‘n obsessie geword en die Jode vir hulle 'n probleem geword
het.?® In ca. 388 het 'n groep Christene onder die aanmoediging van hulle biskop
'n sinagoge in Callinicum by die Eufraat verbrand, maar keiser Theodosius | het
dit afgekeur en beveel dat dit deur die Christene herbou moes word. Hierop het
biskop Ambrose van Milaan die keiser in 'n brief daarop gewys dat: "The

t,"8” sodat dié bevel van

maintenace of civil law is secondary to religious interes
Theodossius | herroep moes word om te keer dat die kerk se prestige geskaad
sou word. In ca. 428 het keiser Theodosius Il anti-Joodse wetgewing ingestel
wat openlike konflik tussen Jode en Christene veroorsaak het. Tydens keiser
Justinus se heerskappy is Romeinse burgerskap net aan Christene toegestaan.
In ca. 629 is Jerusalem deur die Persiese heersers ingeneem en is die Jode

aldaar uitgemoor. Dit kan as "Christian anti-Semitsm" beskou word.®®

Die Joodse Diaspora het meegebring dat daar gevestigde Joodse
gemeenskappe in die Arabiese gebiede, soos in Medina, woonagtig was. Jode
in dié gebiede het by die Arabiese kultuur aansluiting gevind maar hulle geloof
behou. Die Islam het soos die Christelike geloof in die sewende eeu as ‘n
dogterbeweging van die Judaisme, in ‘n eie godsdiensvorm ontwikkel.
Mohammed, wat nie die begrip van die Drie-eenheid van die Christelike kerk
verstaan het nie, het aansluiting by die Jode se monoteisme probeer vind. Maar

nadat Mohammed geen ocoreenkoms met die Jode oor 'n gemeenskaplike

E J. H. Breasted, Ancient times: A history of the early world, 1944, p. 737.

o Ibid, p. 30.

N. de Lange, The origins of anti-Semitism: Ancient evidence and modern
interpretations. In S. L. Gilman and S. T. Katz (eds.), Anti-Semitism in times of
crisis, 1991; 'p::35.

p/ P. Johnson, A history of the Jews, 1993, p. 164.

godsdiens kon bereik nie, het hy 'n nuwe godsdienstige perspektief daargestel.®
Die Koran word as die Arabiese weergawe van die Ou Testament beskou sodat
daar heelwat tradisies en kulturele gebruike is wat met dié van die Jode
ooreenkom.”® Dié Islam, wat aanvanklik byna 'n deel van die Judaisme was, het
dinamies gegroei. Teen die agtste eeu het die Islam in die Middellandse see
gebiede, soos Spanje, die Nabye Ooste en groot dele van Asié, versprei sodat 'n
groot deel van die Joodse bevolking onder Moslemheerskappy geleef het. In
hierdie Moslemgebiede was nie-Moslems soos Christene en Jode as dhimmis, of
"beskermde onderdane" bekend en moes hulle 'n spesiale belasting betaal.”
Alle dhimmis was aan stigma onderworpe wat gefundeer was op beperkings wat
op Jode in die Romeinse Ryk geplaas is. Hierdie beperkings het bepaal:
"Dhimmis could not hold public office, own Muslim slaves, or build new
synagogues or churches; furthermore, they had to wear distinguishing clothing,

"2 Die Judaisme het

and dhimmi men could not marry Muslim women.
desnieteenstaande in die Mediterreense gebiede uitgebrei en verskillende
Joodse wyse manne, soos Philo Judaeus van Alexandrié en Moses ben Maimon

(Maimonides), in Kairo, het hier na vore gekom.”

Deurdat die Jode wyd verspreid gewoon het, het hulle verskillende tale gepraat
en unieke Joodse identiteite openbaar. Ten spyte hiervan is Hebreeus, die Jode
se godsdienstige taal wat reeds uit die Hebreeus/Israelitiese tydperk dateer,
steeds as die kern van die Joodse kultuur beskou. Gedurende die Babiloniese
ballingskap het die Jode Aramees aangeleer en later tydens die Griekse bewind
was baie van hulle Griekssprekend. Die Jode wat in die Moslemgemeenskappe
woonagtig was het ook Arabies gepraat. In Europa was Latyn die omgangstaal,
maar omdat dit die taal was van die Romeine wat die Tempel in Jerusalem
verwoes het, en ook dié taal van die meeste Middeleeuse Christene was, was
Jode nie eintlik geneé om Latyn hulle eie te maak nie. Die meeste Asjkenazim,

Jode wat in die Ryngebied gewoon het, het Yiddish en meesal ook Duits as

o8 Ibid., pp. 165-166.

2 C. Roth, A short history of the Jewish people, 1969, pp. 149-153.

Jewish world, 1979, p. 178; P.Johnson, A history of the Jews, 1993, pp. 167-168.

omgangstale gepraat. Ladino of Joodse Latyn, was die taal van die Sefardim,
die |beriese-Jode, wat hulle benewens Judezmo, Joodse Spaans en Portugees,
gepraat het. Tydens hierdie "donker eeue" was die mense onkundig, bygelowig
en vatbaar vir gerugte sodat die gemeenskapslewe aan sosiale, ekonomiese en

politicke onstabiliteite onderhewig was toe die Katedokrasie aangebreek het.”
DIE KATEDOKRASIE

Die Katedokrasie het ongeveer in 1168 'n aanvang geneem en het tot 1492
geduur toe die owerhede die Jode uit Spanje verban het”” Die Jode se
lewenswyse gedurende hierdie tydperk word gekenmerk deur die beheer wat
Gaons, die Joodse wysgere, oor die Jodedom uitgeoefen het, en die Joodse
alledaagse werklikheid wat om die sinagoge gesentreerd was.”® In die twaalfde
eeu was Montpellier die sentraalgeleé stad vanwaar handelsaktiwiteite tussen
die Levant en Italié uitgegaan het. Hier het handelaars uit alle wérelddele aan
kommersiéle aktiwiteite deelgeneem en produkie na ander dele in Europa en die
Levant versprei.”” Joodse raadgewers het vir die owerhede as hof-Jode
opgetree en was nuttig omdat hulle verskillende tale kon praat, wéreldwyd met

handelstransaksies gemoeid was, en internasionale handelsbande gevorm het.”®

Die invloed van die kerk het gaandeweg versterk. 'n Hollands/Amerikaanse
historikus, S. Waagenaar, beweer dat hoewel die pouse eerlike, godvresende
maar onvoorspelbare mense was, het een en almal, ‘the corrupt as well as the
God-fearing ones, treated the Jews like dirt.”® Die Jode moes in verskillende
stede stigmatiserende kentekens en kleredrag dra om hulle van die Christene te
onderskei. Die doel was om hulle te verneder en te verhoed dat seksuele
verbintenisse tussen lede van verskillende geloofsoortuigings sou plaasvind

omdat dit erger as bloedskande sou wees en met die doodstraf strafbaar was.®

Jewish people, 1976,p. 517.
™ Ibid, pp. 79, 9L
i Ibid,, pp. 169-233.
® Ibid, pp. vii-ix.
g Ibid,, p. 213.
N Ibid., pp. 217-221.
> S. Waagenaar, The Pope’s Jews, 1974, pp. 102-103.
b C. Roth, A short history of the Jewish people, 1969, p. 211.

As staatskerk, het die Rooms Katolieke kerk, baie mag uitgeoefen. Dit was een
van die grootste skandale wat deur die Christendom gepleeg is toe Pous
Urbanus Il in 1095 vanaf Clermont in Frankryk 'n beroep op die kerk in die Weste
gedoen het om die "Heilige Land" en Jerusalem van die Moslems te verower.®'
Die Kruistogte wat tot die dertiende eeu geduur het, was van die wreedste en
gewelddadigste aksies denkbaar. Die Christen kruisvaarders het nie net
Moslems nie, maar ook die Jode wat hulle langs die pad tot in Jerusalem
teégekom het, uitgemoor en hulle sinagoges afgebrand. Die Kruisvaarders het
geglo "that killing of a Jew would secure pardon for all sins and remission of
purgatory, and many actually bound themselves by oath not to leave the country
until they performed so meritorious a deed by their own swords."® Die
historikus, T. H. Greer, beweer dat ‘this record is one of the longest and
gloomiest chapters of Western history - a compound of Church teachings,
popular ignorance, mob hysteria, and individual aggression."”

Die Kerk het allerande mites uit die verlede oor die Jode opgediep soos dat hulle
sterte sou hé, ‘n afstootlike Joodse reuk sou afskei en aan bloedvloeiing sou lei.
Hierdie negatiewe eienskappe sou egter onmiddelik verdwyn sodra hulle gedoop
word. "Sondes" van heksery, waarséery, prostitusie, Molekverering en
Mammondiens, waarvan hulle reeds in die Israelitiese tydperk beskuldig was, is
in herinnering geroep en teen hulle gehou. Die Jode is as sondebokke
voorgehou vir alle onwenslike gebeure wat voorgekom het. Hulle sou
byvoorbeeld die waterputte vergiftig het, wat die Swart Dood veroorsaak het.
Omdat Jode as duiwelaanbidders bestempel is, was hulle dikwels afgeransel,
uitgemoor, hulle eiendomme gekonfiskeer en is hulle verbied om handel te dryf.
Hulle is dikwels ook gedwing om hulle te laat doop en tot die Christendom te
bekeer.®

Tydens Paasfees het die Christene die kruisigingsgebeure simbolies herdenk en

t.BS

die Jode sd geteister dat hulle meesal binneshuis gebly he Gerugte van

El J. Clare, Die Kruistogte. In T. Dowly (red.), Die Geskiedenis van die Christendom, 1988,
pp- 269-275.

B2 C. Roth, A short history of the Jewish people, 1969, pp. 186-187.

83 T. H. Greer, A brief history of the Western world, 1987, p. 238.

54 I. Abrahams, Jewish life in the Middle Ages, 1896, p. 332.

B. Sachs, Mist of memory: An autobiography, 1973, p. 21.



61

rituele moorde waar die bloed van Christenkinders vir die bak van matza,
(Joodse paasfeesbroodijies) nodig sou wees, was aan die orde van die dag. Die
Jode is ook beskuldig dat hulle die Hosti, (die nagmaalbroodjies van die Rooms
Katolieke Kerk) sou steel en martel totdat "bloed" gevloei het en hulle Christus
simbolies weer gekruisig het. (Die "droeé&" bioed op Hosti was 'n tipe swam wat
tydens berging daarop ontwikkel het.) In 1243 is 'n aantal Jode te Beelitz naby
Berlyn, as straf vir ontheiliging van Hosti op die brandstapel verbrand - dié plek is

daarna Judenberg genoem.®®

Jode, Christene en Moslems het nogtans dikwels gemeenskappe gedeel waarin
goeie buurskap uitgeleef is en hulle mekaar in moeilike tye ondersteun het.
Tydens die Kruistogte was daar Christene wat sonder om aan hulle eie veiligheid
te dink, skuiling vir Jode aangebied het.®” Daar was selfs Christenteolog, soos
Petrus Abelardus, wat die Jode se standpunt verdedig het en verklaar het dat die
Jode moreel verplig is om hulle gewete volgens die wette van die Torah na te
volg. Abelardus het volgehou dat Jesus se gebed tydens die kruisiging waar hy
gevra het dat sy teregstellers vergewe moes word, omdat hulle nie sou weet wat
hulle gedoen het nie, Jode dus sou vrystel van Christus se dood. ® Die
Bybelskrywers was egter baie versigtig om nie die Romeine, onder wie se juk

hulle steeds geleef het, vir die kruisigingsgebeure te blameer nie.*

Die legende van die "Wandelende Jood", (later Ahasveros genoem) het in die
dertiende eeu in Bologna ontstaan nadat sekere pelgrims in Ferrara beweer het
dat hulle ‘n Jood teegekom het wat beweer het dat hy vir Christus op sy via
dolorosa, geklap en beledig het. Hierop is hy vervioek en moes hy tot Christus
se wederkoms aanhou lewe en altyd bly swerwe. Die Gentiles het hom
voorgestel as ‘n argetipe Jood, 'n bebaarde, verflenterde, droewige ou man, wat
waar hy gegaan het, onheil meegebring het.®® So het dié argetipe Wandelende

Jood ontstaan en later algemeen die vorm van 'n smous aangeneem.

8 C.Roth, A short history of the Jewish people, 1969, p. 191.

Hoewel die Jode aanvanklik grond as feudum, besitreg onder die feodale stelsel,
verkry het en met boerderye bedrywig was, was hulle tydens die Katedokrasie
meesal in die Europese gebiede verbied om grond, slawe en lyfeienes te besit.
Dit het beteken dat boerdery vir hulle ontoeganklik was sodat hulle meesal in die
stede gevestig het waar die meeste professionele beroepe ook vir hulle verbode
was. Die Gildebroeders het ‘n monopolie ten opsigte van verskillende ambagte
gevorm om sodoende die Joodse deelname aan vervaardigingsbedrywe uit te
sluit. Derhalwe moes Jode beroepe en ambagte volg wat vir die Christene
afstootlik of te moeilik was. Voorbeelde van sulke bedrywe was metaalwerk,

9 Geldhandel, waar

snyerswerk, skoenmakery en die vervaardiging van juwele.
woekerwins bedryf is, was vir die Christene verbied, sodat dit eintlik al beroep
was waarop die Jode 'n alleenreg gehad het. Hulle eie religie het hulle egter
verbied om met geloofsgenote woekerwins te bedryf.*> Johnson se bewering,
"moneylending leads to trouble,”® is bewaarheid want dit was juis hierdie
geldhandel wat meer as enige ander kwessie in hierdie tydperk tot Judeofobie
bygedra het, sodat ekonomiese Jodeofobie ontwikkel het. Probleme wat as
gevolg van woekerwins ontstaan het, het tot Joodse verbannings in die
Ryngebied in 1012, Frankryk in 1182 en Beiere in 1276, aanleiding gegee. In
1278 is 'n groep Jode in die Tower of London opgesluit waarvan 300 gehang is
en geldhandel verbied is. In 1289 het koning Edward | Jode uit Engeland verban

en hulle eiendomme gekonfiskeer.*

‘n Joodse reisiger, Benjamin van Tudela, wat volgens oorlewering in 1168 ‘n
juwelier was, het as 'n Joodse wéreldreisiger in sy "Book of travels", 'n
omvattende weergawe van die Joodse leefwyse gedurende die Middeleeue
gegee.’”® Benjamin het in die Levant opgemerk dat die Jode bedrywig was met
die handel in tekstiele wat hulle self uit sywurmdraad vervaardig het. In die
Bisantynse Ryk was hulle nie toegelaat om nuwe sinagoges te bou nie, en
hoewel die Jode burgerlike status geniet het, was hulle nie toegelaat om op 'n
perd te ry nie. Benjamin het opgemerk dat die Jode welaf, innemend en
mededeelsaam was en hulle juk volgens die Judaisme, geduldig gedra het.

31 T. H. Greer, A brief history of the Western world, 1987, p. 237.
2 I. Abrahams, Jewish life in the Middle Ages, 1896, pp. 172- 174.
” P. Johnson, A history of the Jews, 1993, p. 212.

Gedurende die Middeleeue het hulle as internasionale handelaars die voortou
geneem:
By travelling from land to land till they became intimately acquainted both
with the wants and the products of each, by practising money-lending on
a large scale and with consummate skill, by keeping up a constant and
secret correspondence, and organizing a system of exchange which was
then unparalleled in Europe, the Jews.....succeeded in making
themselves absolutely indispensable to the Christian community.*
Die Joodse gemeenskappe in Pole wat reeds in die elfde eeu bestaan het, het in
die vroeé dertiende eeu begin groei nadat die ekonomie op ‘n laagtepunt was.
Die Poolse adelikes het besef dat hulle ‘n nuwe stedelike middelklas nodig
gehad het wat werk kon skep, die handel kon opbou en op ‘n kreatiewe wyse
vaardighede kon ontwikkel. Teen die veertiende eeu was 'n beduidende aantal
Jode in Levko en Krakau ekonomies bedrywig. Sommiges het geld aan die
konings geleen en terselfdertyd die koning se soutmyne en sy munt bestuur. In
1364 het Casimir die Grote 'n Jood as ‘n bankier vir die studente by die Krakau
Universiteit aangestel. In Poznan is in 1369 ‘n episcopus Judaeorum, ‘n Joodse
"biskop", as 'n tussenganger tussen die Joodse en sekulére gemeenskappe, as
‘n geldskieter aangestel. Daar was veral ook Jode wat as "tollenaar"-boere
opgetree het en belastings vir die konings moes invorder.” Joodse immigrasie
na Litaue het in 1388 plaasgevind toe die groot hertog Withold die Jode van
Grodno ‘n spesiale voorreg toegestaan het om daar te woon omdat hy wou deel
in hulle internasionale handelsbetrekkinge. Hierdie voorreg het beteken dat hulle
die hertog se beskerming geniet het en onafhanlik in Pole geleef het, hoewel die
behandeling wat hulle van die owerhede ontvang het van die gesindheid van die
heersende monarg afgehang het. Die Baltiese state was van die laaste gebiede
in Europa wat die Christelike geloof aangeneem het en van die feodale stelsel
afgesien het sodat Judeofobie in Lituae betreklik onbekend was. Opstootjies het
soms voorgekom omdat die Rooms Katoliecke geestelikes die Jode
vyandiggesind was.*®

Die Joodse gemeenskappe in Spanje, (die Sefardim) het reeds in die elfde eeu

materiéle welvaart geniet terwyl hulle geleidelik van die Moslem- na die

& Ibid,, p. 170.
4 Ibid., pp. 169-170.
4 M. Arkin, One people - one destiny, 1989, p. 57.

Christelike konings se heerskappy onderworpe was. Maar die pous het die
Spanjaarde daarop gewys dat dit verkeerd sou wees indien Jode belangriker
poste as die Christene sou beklee aangesien dit sou beteken dat hulle die
"heidene" ten koste van die Christene sou bevoordeel.”® Die Sefardim het as
wetenskaplikes, digters, filosowe en staatsmanne gepresteer sodat dit as die
goue eeu in die Joodse geskiedenis bekend staan.’” Die Spanjaarde en
Portugese se sukses met skeepvaart sou waarskynlik nie moontlik gewees het
as dit nie vir die uitvindings van die kreatiewe Joodse geleerdes was nie.'”' Ten
spyte van die materiéle voordeel wat die Jode vir die Spaanse koningingshuis
ingehou het, het koning Ferdinand en koningin Isabella by die anti-Joodse
houding van die kerk ingeval. Ferdinand het soos die meeste ander Spaanse
edelmanne 'n Joodse voorvader gehad, maar hy was ‘n “politician above all and
not one to support lost causes”,'” sodat daar van owerheidsweé druk op die
Jode uitgoefen is om hulle tot die Christelike geloof te bekeer. Heelwat Jode het
wel die doop afgelé maar omdat hulle nie oortuigde Christene was nie en in die
geheim van hulle godsdienstige tradisies uitgeleef het, was hulle marranos,
(varke of skurke) genoem in teenstelling met die conversos, (bekeerdes) wat
Christus getrou probeer dien het. Rabbi Y. Arama het die Jode gewaarsku dat
die anusim, (geforseerde bekeerlinge) nie optimisties moes wees dat hulle rus in
die Christelike gemeenskap sou vind nie. Hierdie profetiese waarskuwing is
bewaarheid toe die bekeerlinge gewantrou is en van die vele voorregte uitgesluit
iS.103

Opstande teenoor Jode het voorgekom nadat die Dominikaan V. Ferrer se vurige
prediking die Christene opgesweep het. Ferrer wat self die oproerighede as on-
Christelik bestempel het, kon dit nie keer nie sodat dit sonder teenstand van die
owerhede voortgewoed het.'* ‘n "Joodse vraagstuk” is geformuleer nadat die
Spaanse owerheid dié kwessie offisieél uit die hande van die kerk geneem het

en ‘n eie beleid oor die "Joodse hardkoppigheid" geformuleer het. ‘n Converso,

o8 J. Comay, The Diaspora story, 1981, pp. 203 -205.

192 Y Thomas, History of the world, 1979, p. 493.

13 p Johnson, A history of the Jews, 1993, pp. 224-227.

die Fransiskaanse fanatiese priester A. de Espina, het voorgestel dat alle Jode
geisoleer moes word en die afvallige conversos, (die relapsos) uitgeroei moes
word. Die staatsbeleid, die Spaanse Inkwisisie wat in 1480 ingestel is, was
daarop gemik om die kerk van afvalliges te suiwer. ‘Dit het beteken dat alle
conversos goed dopgehou is om te verseker dat hulle geen Joodse gebruike sou
onderhou nie. Tydens die Inkwisisie is ‘n verdagte converso gewoonlik deur
twee persone gemartel terwyl die ondersoekers vir ‘n skulderkentenis gewag het.
Diegene wat "skuld" erken het, moes ander wat ook "skuldig" sou wees
identifiseer. Daarna is hulle eiendomme gekonfiskeer, die "skuldiges" gemartel
voordat almal wat nie onskuldige gepleit het nie, ‘n Aufo da Fe, ondergaan het,

waarin hulle lewendig verbrand is.'®

Die Dominikaanse priester T. de
Torquemada, het vanaf 1483 die vervolgings georganiseer sodat daar 341,000
Joodse slagoffers van die Inkwisisie was. Van hierdie slagoffers is 32,000
verbrand, 18,000 is in beeltenis verbrand, en die res is kleiner strawwe opgelé.
Hoewel die Pous teen die Inkwisisie beswaar gemaak het, het die koningshuis
die "Joodse probleem" as ‘n persoonlike saak beskou en die standpunt gehuldig
dat hulle dit in die belang van die kerk gedoen het en nie om die geld en goedere

van die Jode te konfiskeer nie.'®

In die vyftiende eeu het die Gentiles in Spanje die Jode as 'n ekonomiese
bedreiging beskou en Joodse geldskieters verafsku wat "woekerwins" bedryf het.
Gerugte uit ander dele van Europa oor vermeende Joodse misdrywe het
religieuse toleransie onmoontlik gemaak en die Inkwisisie het daartoe gelei dat
talle Joodse gesinne in Andalusia vermoor is.'” Die owerhede het ten spyte van
die ekonomiese nut wat die Jode ingehou het ‘n ambivalente houding teenoor
hulle ingeneem, en hulle waar dit moontlik was misbruik sodat die Pous druk op
owerhede in Europa uitgeoefen het om die Jode te verban. Die kerk het vanaf
die dertiende tot die vyftiende eeue van tyd tot tyd Christelik-Joodse dispute
gereél waartydens openbare debatte gehou is om die valsheid van die Judaisme
te "bewys". Tydens so ‘n dispuut in Barcelona in 1263 het P. Christani, ‘n
Joodse apostaat, teenoor die rabbi M. ben Nachman, (Nachmanides) te staan

gekom. Nachmanides het onbevrees sy standpunt gestel. “Jesus ist nicht der

